
 Vita de ploania y de paisc 

 

Le Signur é mia löm y mia salveza. 

La ploania á tut comié da Giovanni Ploner (+ 20.02.2016, 61 agn) 
y ti fej les condolianzes ai familiars por la mort de so fre y berba.  
La vita eterna dái, Signur, y confortele con to lominus, al plasi tla pêsc! 

 

• Gara dla lösa: la Joneza da Paur envieia ala gara dla lösa d'La Pli, 
en domegna ai 6 de merz, ales 13:00 da Resac cina jö n Treo da Frena. 
Iscriziuns cina ales 12:45 al start. An pó tó pert con löses sigoles, löses 
doples, löses da fen y pöcl. Premiaziun do la gara söle post. Düc é bel enviés! 

• Ciasa dles Uniuns: le Comune lascia alessei che dal 1. de merz ennant 
sorantól Martin Rigo d’Alnei le laur da ciaré sora y fistidié dla Ciasa dles 
Uniuns. Uniuns y grups co adora la ciasa por manifestaziuns mess porchel da 
sen ennant se meter a öna con Martin ℡ 380 5045894. 

A Paul Pedevilla d’La Munt i va da pert dal Comune y dla comunité de 
paîsc en ringraziamont sontí por so bun laur fat tan de agn alalungia! 

 enformaziuns y termins 

De mondial d’oraziun dles Eres: en vendres ai 4 de merz sot al tema 
"Sce i toleis sö mituns, toleise sö me". Ales 15:00 prozesciun con les Staziuns da 
Badia demez, ales 16:00 santa messa a Oies con tesć y ciances dles Eres da 
Cuba y oferta por eres. Les Eres de dötes les ploanies é der bel enviades. 

Iade tl'Umbria: le KVW dla Val Badia organiseia, por scric ete tal KVW y sü 
familiars, en pelegrinaje de 4 dis tl’Umbria, dai 9 ai 12 de ma. Le iade, con döt 
lapró, costa 450,00 € (+ 85,00 € por na ciamena da önn n let). Prenotaziuns tól sö 
Hilda Sottara da San Martin ℡ 0474 523133 o 338 9231013. Con la prenotaziun él 
da paié ete le prisc pa öna dles portines dla Cassa Raiffeisen sön le cunt 
IT 23 S 08010 58830 000304009622. Por le program plü avisa podeise damané a 
Marta dal Cargá o a Iaco Clement, e-mail iaco_clement@libero.it. 

S’arjigné ca al Bato: l’Uniun dles Eres Catoliches dal decanat envieia düc i 
geniturs co á na creatöra da bacé, pers co aspeta, toc y totes ala 
preparaziun dal Bato, en sabeda ai 12 de merz dales 15:00 ales 17:00, tla 
Ciasa Runcher a Badia. Prenotaziuns ℡ 0471 849372. 

Döt le bun a: Antonia Pedevilla * 02.03.1941 
 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit  
Comunicaziuns cina al dedemesaledema sera a Franz Rigo: ℡ 0474 500978 o  ploania@gmx.net 
Download plata: www.unitepastorala.org 

Ann C 28.02.2016 - Terza domegna de Carsema n. 14 

Le debojügn da dé ota 

 Es 3, 1–8a.13–15 |  1 Cor 10, 1–6.10–12 |  Lc 13, 1–9 

 Dal Vangelo do San Lüca:  
1Te chel tomp n’él gnü n valgügn da Gejú y ti á cunté de chi galilês che Pilatus â 
lascé copé dertan l’oferta, tan che so sanch s’á moscedé con chel dai tiers co 
gnea ofrís. 2Al ti á dit: Mineise os, che mâ chi galilês sides stés piciadus 
deach’ara ea sozedüda ensciö empara, y düc i atri galilês no? 3Na, al contrar: i 
moriareis avisa ensciö, sc’i ne se convertiareis nia. 4O chi dejedot, co é gnüs 
copés dala roina dla tor de Scíloah – mineise che mâ chi s’ais ciarié ados na 
colpa y düc i atri abitanc de Ierúsalem no? 5Na, al contrar: Os düc moriareis 
avisa ensciö, sc’i ne se convertiareis nia. 6Y al ti á cunté cösta parabola: N el â n 
len da fighi te söa vigna; y canch’al ea gnü a ciaré do sc’al portâ früc, nen n’ál 
ciafé degügn. 7Danló ál dit a so vignadú: sen vegni belo trei agn alalungia a 
ciaré do sce cösc len porta früc y i nen ciafi degügn lassora. Mázele ia! Ciodi 
déssel pa ti tó ennant la forza ala tera? 8Le vignadú ti á respognü: Láscele 
ciamó empé cösc ann; i ô sapé sö la tera enceria y l’enculté. 9Forsc pôrtel empó 
ciamó früc; sce nia, láscele spo mazé ia. 

I ponsun do 

Te desgrazies se damanunse nos cristiagn “ciodi lascia pa Chelbeldio sozeder 
val’ de te’”. Valgügn proa da splighé y dij che Chelbeldio casćeia le picé. 
Por Gejú n’é desgrazia nia n castigo, al é cuntra cösta interpretaziun. 
Le Vangelo se racomana da emparé dai avenimonc concrec dla vita. 
 
I periun 
Beldio, to Fi s’envieia ala müdaziun y ala penitonza. Scínchesse te cösta 
Carsema la disponibilité ala converjiun y deidesse odei ete ci co é bun 
por nosta salveza. Por Crist, nosc Signur. 

Wilhelm Egger “Sonntagsbibel” 

 Letöres dla Cuarta domegna de Carsema "Laetare": 
 Ios 5, 9a.10–12 |  2 Cor 5, 17–21 |  Lc 15, 1–3.11–32 



 

Edema liturgica dai 28.02. ai 06.03.2016 

DOM 28. Terza domegna de Carsema 
De de solidarieté por le patronat KVW 

Roman, Silvana, Elisabeth, 
Oswald, Antonia 

08:30 gran messa por döta la ploania                oferta por le patronat KVW 
3a s.m. de sopoltöra por + Giovanni Ploner, corona dla comunité  

10 y 18 s.m. a Al Plan 

Lön 29. Hilarius, Giusto 

 de d’oraziun te familia 

Ded 01. Albin, Davide, Roger, Teresa, Davide 

07:30 s.m. por fam. Tone y Anna Erlacher, Costamesana 
s.m. por vis y +ti dles families Rovara, Arot 

Dem 02. Agnese da Prag, Ines, beat Carlo 

16:00 al ven dit Les Staziuns te dlijia da Pliscia 

 de d’oraziun te familia 

Jöb 03. Cunigunda, Tobias, Friedrich – de d'oraziun do vocaziuns 

19:30 s.m. dal ann por + Maria Ellecosta ved. Erardi, Longega 
s.m. por + Margherita Vollmann Mühlmann, Rü 

Ven 04. pröm vendres | Casimir, Rubert, Walburga – astinonza dla cern 
de mondial d'oraziun dles eres 

 signor ploan va a proveder 
 18:45 poscibilité da se pissié 
19:30 s.m. por + Milia Kastlunger, Alnei, funziun al Sacher Cör 

Sab 05. Oliva, Jan, Luzius, Theophilus, Dietmar 

18:00 s.m. prefestia a Al Plan 

19:30 s.m. prefestia por +ti Isidor y Anna Ploner, Plazores 
s.m. por +ti Otto y Anna Peslalz y Franzisca Elliscases, Tlea 

DOM 06. Cuarta domegna de Carsema "Laetare"  
De dal Seminar y dai internac y dles scores 
dla dlijia 

Perpetua y Felizita, 
Reinhard, Thomas, 

Johannes 

08:30 gran messa por döta la ploania y  
funziun dal mens a S.Maria     oferta por le "Kassian-Tschiederer-Werk" 

10 y 18 s.m. a Al Plan 
 

ampola: por fam. Nese Taibon ved. Erlacher, Cargá 
 

ministronc:  da doman y domegna: Pire Ellecosta y Florian Rindler 
 da sera y domegna: Vanessa Pedevilla y Maria Burchia 

 

i recordun: Maria Anna Ellecosta ved. Erardi + 03.03.2015 
Isidor Ploner + 03.03.2012 

 Tag der Solidarität - 28. Februar 2016 

Der Tag der Solidarität möchte Christinnen und Christen ermutigen, sich in die 
Vorgänge unserer Gesellschaft einzumischen und für jene einzutreten, die durch 
die Maschen des sozialen Netzes zu fallen drohen. Wir brauchen Netzwerke der 
Solidarität, um den Menschen beizustehen, die auf sich allein gestellt im 
Dschungel von Gesetzesbestimmungen und Paragraphen völlig überfordert wären. 
Ein Netzwerk dieser Art ist das Patronat. Das diesjährige Leitwort für den Tag der 
Solidarität lautet deshalb: Patronat – Baustein der Solidarität. 
Die Diözesansynode war sich der Komplexität und Vielschichtigkeit des Begriffes 
Solidarität bewusst. Die Kirchenversammlung unterstrich klar und deutlich, dass 
der Dienst am Nächsten der Kirche ebenso wichtig sein muss wie die Liturgie, die 
Verkündigung und der Aufbau von christlichen Gemeinden. Wie dieser Dienst am 
Nächsten aussehen könnte, dazu hat man sich auf drei Schwerpunkte geeinigt: 
Solidarisch leben - Verantwortlich wirtschaften - Politisch handeln.  

Mein besonderer Dank geht an alle, die sich um Solidarität bemühen und sich für 
eine gemeinsame Zukunft einsetzen. Das "Jahr der Barmherzigkeit" werde uns 
allen zum Segen. 

Ivo Muser, Bischof                                        döta la letra dal vesco ciafeise te „Sonntagsblatt“ 

I Sacramonc cuntés ai mituns (6) 

En pêr é sön tru con Chelbeldio 
Le matrimone 

Na era y en el s’encunta, ai s’á ienn, empara da se conesce miú, 
da s’orei bun y tól la dezijiun da jí le tru dla vita deboriada. 
Chelbeldio ne i lascia nia susc: al va empara te cösta uniun y ti 
fej entres endô coraje da se dé creta önn al’ater.  

“Dan da Chelbeldio te tóli te desco mia fomena”, empormet le nüc. „Dan da 
Chelbeldio te tóli te desco mio om”, empormet la nücia. I nüc s’empormet la fedelté, 
canch’ara va bun y canch’ara va mal, tla sanité y tla maratia. Le preo benedesc i nüc 
y i aní, co dess i daidé recordé la fedelté empormetüda. La creta é na scincunda 
preziosa y delicata. Che co la ciafa da na porsona, mess ciaré lapró y fá bel empara. 
 

 

 

Giubileo della misericordia significa 
imparare a non rimanere prigionieri 
del passato, credere che le cose 
possano essere differenti. 
 
La Quaresima è tempo per regolare 
i sensi, aprire gli occhi di fronte a 
tante ingiustizie, aprire il cuore al 
fratello che soffre. 

Papa Francesco            


